
كورتە فیلم و فیلمی درێژ و 
درامای جۆراوجۆری كوردی هەیە، 
بەڵام زۆربەیان لاساییە و تەنیا

بۆ خۆدەرخستنە

* رۆڵ������ی وەزارەتی رۆش������نبیری و حكومەتی هەرێمی 
كوردس������تان لە پێشخس������تنی هونەر و سینەمای كوردی بە 

گشتی چۆن دەبینی؟
- حكومەتی هەرێمی كوردس������تان و وەزارەتی رۆشنبیری 
بودجەی دیاریكراو و س������نوورداریان هەیە و ناتوانن پارە بۆ 
بەرهەمهێنانی فیلمێك دابین بكەن كە لە ئاس������تێكی بەرزدا 
بێت، رەنگە ئەو پارەیەی ئەوان دەیدەن نەكاتە نیوەی ئەوەی 
كە بۆ فیلمێكی ئاس������ایی پێویس������تە، تەمویل كردنی فیلم 
زیاتر كاری كۆمپانیا و كەرتی تایبەتە، ئەو بودجەیەی من، 
یان هەر فیلمێكی دیكەی ئاس������ت بەرز دەیەوێ و پێویستە، 
وەزارەت ناتوانێت دابینی بكات، چونكە ئەوەی فیلم بەرهەم 
دەهێنێ������ت كۆمپانیایە ك������ە خاوەن س������تاف و دامودەزگا و 
كادیری تایبەتی خۆیەتی كە تایبەت و پس������پۆڕە لە بواری 

بەرهەمهێنانی.
* ئایا ستافی بەرهەمهێنانی پسپۆڕمان لە بواری سینەما 

هەیە، یان بۆ؟ درووستكردنیان دەبێت هەوڵ بدەین؟
 - هەب������ێ و نەبێ هەر ئەمەی ئێس������تامان هەیە و لەمە 
زیاترم������ان نییە، ب������ە جۆرێكە نە دەتوان������ی بڵێی هەمانە، 
نەدەتوانی بڵێی نیمان������ە، دەتوانین بڵێین جووڵەیەك هەیە لە 
هەر چوار پارچەی كوردس������تان لەلایەن چەند كەس������ێكەوە، 
ئەگ������ەر س������تۆدیۆ و هۆڵ������ی و كەلتووری س������ینەماییمان 
هەبێت، ئ������ەوا دەتوانرێ ئەو كادرە پەرەی پێ بدرێت و بێتە 
بوون، چونكە ئێمە لە كوردس������تان بە بنەمایەكی زۆر سادە 

كاردەكەی������ن و كادی������ری لێهاتوو بە كاركردنی بەمش������ێوەیە 
دروس������ت نابێت، نەمانتوانیوە تا ئێستا لە ماوەی 20 ساڵی 
رابردوودا ببینە خاوەنی ئەم جۆرە كادیرە، كەچی 20 س������اڵە 
خاوەن سینەماین، ئەمە لە كاتێكدایە كادیری باش لە ماوەی 
پێنج س������اڵدا دروست دەكرێت، ئێس������تا كورتە فیلم و فیلمی 
درێژ و درامای جۆراوج������ۆری كوردی هەیە، بەڵام زۆریان 
لاساییە و تەنیا بۆ خۆدەرخستنە، ئەگەرچی تێگەیشتنێكی  
باشیش هەیە، هەروەها س������ەبارەت بە سینەما لە كوردستان 
زەمینەیەكی لەب������ارە، وەك باغچەیەك وایە كە هەموو جۆرە 
گوڵێكی تێدایە، مەبەس������تم جوگرافیا و تراژیدیا و ئەفسانە 

كە كەرەستەیەكی باشن بۆ سینەما.
* چ������ۆن دەتوانین بۆ بەرهەمهێنان������ی فیلم و پەرەپێدانی 
زیاتری س������ینەمای كوردی س������وود لە كۆمەڵگەی خۆمان 

وەربگرین ؟
- خەڵكی ئێمە بەوانەش������ەوە كە ئێس������تا خەریكی كاری 
س������ینەمایین و گرنگ������ی پێدەدەن لەنێو ت������ۆپ و فڕۆكە و 
شەڕ و كارەس������اتدا چاویان بە دنیا هەڵهێناوە، بۆیە دەبینین 
ئەو جۆرە س������ینەمایەی دەوێت، لەوانەیە نەوەكانی داهاتوو 
بەمجۆرە س������ینەمایەی ئێس������تا هەی������ە، رازی نەبێ، بۆیە 
پێویس������تە س������ینەماكاران ئەمەیان لەبەر چاو بێت، چونكە 
ئێستا ئەو سەردەمە نییە لەوانەیە ئەم كارەساتانە دەست بدات 
بۆ چیرۆك، یان رۆمان، ئێمە ئێس������تا ئەو تەكنۆلۆژیایەمان 
نییە كە بتوانین كارەس������ات و داستانەكان بكەین بە فیلم، بە 
هەمان شێوە ناتوانی داستانێكی ئەڤینداری كوردی بكەی 
بە فیلمێكی س������ینەمایی، چونكە فیلمێك������ی ئەڤینداری 
لەوانەیە پێویس������تی ب������ەوە هەبێت ك������وڕ و كچەكە یەكتری 
م������اچ بكەن، یان دەس������ت گرتن و لە ب������اوەش گرتنی تێدا 
بێت، كە ئەمە لە كوردس������تان ب������ە كارێكی حەرام دادەنرێت، 
ئەگەر فیلمێكی لەم ش������ێوەیە بەرهەم بهێندرێت بۆ بەیانی 
فەتوای كوش������تن لەسەر دەرهێنەر و ئەكتەرەكان دەدەن. ئێمە 
وەكو كورد ناكرێ ئەم هەموو كارەس������اتە لە بیر كەین، بەڵام 
ئێستا رەنگە ئەمانە بۆ رۆمان، یان چیرۆك زیاتر بگونجێت 
لەوەی وەك فیلمێك پێش������كەش بكرێ������ت، هەروەها لە رووی 
تەكنۆلۆژیاشەوە رەنگە نەگەیش������تبینە ئەو ئاستە، یان ئەو 
تەكنۆلۆژیایەمان دەس������ت نەكەوێت كە تراژیدیا و كارەسات 
و داس������تانە نەمرەكانمان لە رێگای فیلمێكی سینەماییەوە 
زیندوویان بكەینەوە، ب������ۆ نموونە زەحمەتە بتوانین فڕۆكە و 
كۆپت������ەر و تانك و چەكی گەورە لە فیلمێكی س������ینەمایی 
كوردیدا بەكار بهێنین لەو سەردەمەی ئێستاماندا، رەنگە لە 
داهاتوودا ئەمە بكرێ، بەڵام لە ئێس������تادا ناكرێ، هەروەها 
لە رووی كۆمەڵایەتییش������ەوە دەرهێنەر ناتوانێت داستانێكی 
خۆشەویس������تیی كوردی پێش������كەش بە جەماوەر بكات، بەو 
ش������ێوەیەی كە خ������ۆی دەیەوێت، یان پێویس������تە بكرێت، لەم 
رووەوەش رێگریی زۆر هەیە، ئەمانە هەموویان دەبنە هۆكار 
بۆ ئەوەی كە نەتوانرێ كارەسات، یان داستانێكی مێژوویی 
كوردی بكرێتە فیلمێك و پێش������كەش ب������ە جەماوەر بكرێت، 

ئەگەرچی رەنگە زۆر پێویستیش بێت.

لە دوای راپەڕین و ئازادیی كوردستان و بەتایبەتی دوای 
دامەزراندنی حكومەتی هەرێمی كوردستان، بواری سینەماش 

وەك زۆربەی بوارەكانی دیكەی هونەری پەرەی پێدرا و 
چەندین فیلم بەرهەمهێندران و ژمارەیەك لە دەرهێنەر و 

سینەماكاران گەیشتنە ئاستی جیهانی و توانییان كارەكانی 
خۆیان لە كۆڕ و كۆبوونەوە و فیستیڤاڵە جیهانییەكاندا نمایش 

بكەن و ناوی كوردستانی تێدا بەرز بكەنەوە و گوزارشت لە 
ئێش و ئازارەكانی میللەتی كورد بكەن. )ئەنوەر سندی( 

یەكێكە لە دەرهێنەرە دیار و بەرچاوەكانی كورد كە دەستێكی 
باڵای لە پێشخستنی سینەمای كوردی هەبووە، لەم 

دیدارەشیدا لەگەڵ گوڵان وەڵامی چەند پرسیارێكی هونەری 
لە سەر رەوشی هونەری كوردی و جیهانی دەداتەوە.

